
PMI KONPOSATUA 

Euroaren eremuko PMI konposatua egonkor 
mantendu zen abenduan 

Abenduan, euroaren eremuko PMI konposatuak 
ez zuen azaroan hasitako goranzko bidea finka-
tzea lortu, eta 47,6an egonkor mantendu zen. 
Horrela, adierazleak 50,0ko atalase kritikoaren 
azpitik jarraitu zuen zazpigarren hilabetez jarrai-
an, eta horrek erakusten du eurogune osoan 
enpresen jardueraren beherakada neurritsua 
baina iraunkorra izan dela. Osagaien arabera, 
zerbitzuek igoera txiki bat izan zuten aurreko 
datuarekin alderatuta, baina bi sektoreek jarrai-
tu zuten uzkurdura eremuan murgilduta.  

Horren arrazoia izan zen jarduera mailak muga-
tu egin zirela urtearen amaieran, eskariaren bal-
dintzak gehiago ahuldu zirelako. Aitzitik, enpre-
sen konfiantzak hobera egin zuen, eskaera be-
rrien beherakada motelena izan zen uztailaz ge-
roztik (horrek ez zuen eragotzi enplegua berriro 
murriztea), eta kostuak eta izakinak murriztu 
ziren eskariaren presiorik ezaren aurrean, en-
presei aukera emanez beren produktuen prezi-
oa modu lehiakorragoan ezartzeko. 

Iturria: Markit 

Herrialdeka, euroguneko hiru ekonomia 
nagusiek lastatu zuten gehien eremuko 
jarduera ekonomikoa. Hain zuzen ere, Italiako 
PMIa 48,6an kokatu zen, Alemaniakoa 47,4an 
eta Frantziakoa, azkenik, 44,8an. Frantziako 
egoera zonalde osoko okerrena da, 
manufakturen PMIa erorketa librean baitago 
(42,1). Aitzitik, Espainiako PMI konposatuaren 
bilakaera nabarmentzekoa da (50,4), 
zerbitzuen sektorearen ibilbide onak 
bultzatutako hedapen eremua berreskuratu 
baitzuen (51,5). 

Eurogunetik kanpo, konfiantzaren hobekuntza 
indar handiz sendotu zen Erresuma Batuan 
(52,1). 

